Башҡорт телен уҡытыуҙа  информацион технология элементтарын ҡулланыу

I. Инеш

          Һәр быуынға төрлө алымдар кәрәк. Хәҙер инновацион алымдар индереү уҡытыуҙы ҡыҙыҡлыраҡ ойошторорға мөмкинлек бирә. Инновацион белем биреү,  иң беренсе сиратта, мәғлүмәти - комьютер технологияларының үҫеше менән бәйле.  Дәрестә компьютер технологияларын ҡулланыу  күргәҙмәлелекте тәьмин итеп һәм күп мәғлүмәт биреп, уҡытыуҙың сифатын күтәрергә ярҙам итә. ФДББС шарттарында мәғлүмәти технологиялар ҡулланыу бик ҡулай, сөнки ФДББС-тың төп маҡсаты – уҡытыусы уҡыусыны үҙ аллы белем алырға, эҙләнергә өйрәтергә тейеш. 
                 Тикшереүҙең  актуаллеге
         Компьютер технологияларының белем биреүҙә әһәмиәте бик ҙур. Ул грамматик материалдың бөтә үҙенсәлектәрен бер урынға туплай, өйрәнеү ваҡытты күберәк бүлергә булышлыҡ итә. Шулай уҡ тәҡдим ителгән матери-

ал үҙ аллы белем алыуҙа таяныс булып тора. Компьютер технологиялары ҡулланып үткәрелгән дәрестәр уҡыусының ихтыяр көсөн, ижади мөмкинлек- тәрен үҫтереүгә булышлыҡ итә, уның кәйефенә яҡшы тәьҫир итә һәм теманы өйрәнеүгә теләк уята. Шулай уҡ дәрестә уҡыусы билдәле бер тема өҫтөндә эшләргә, төрлө сығанаҡтарҙы ҡуллана белергә, үҙ аллы мәғлүмәт табырға өйрәнә. Шуға күрә лә башҡорт тел һәм әҙәбиәт дәрестәрендә компьютер технологияларын өйрәнеү һәм был технологияларҙы практикала ҡулланыу эшебеҙҙең актуаллеген асыҡлап тора. 

          Тикшереү маҡсаты
 Тикшереү эшенең төп маҡсаты булып, башҡорт телен дәүләт теле булараҡ уҡытыуҙа компьютер технологияларын ҡулланышын тикшереү, электрон дәреслектәрҙе ҡарау,  башҡорт теле дәрестәрен компьютер технологияларын ҡулланып үткәреү юлдарын күрһәтеү. 

Был маҡсатҡа ирешеү өсөн түбәндәге бурыстар ҡуйылды: 

1)  Фәнни әҙәбиттә тикшерелгән яңы технологияларҙы анализлау; 

2)  Дәрестә компьютер технологиялар ҡулланыу мөмкинлектәрен асыҡлау;     
3)  Башҡорт теле дәрестәрендә компьютер технологияларын ҡулланыу алымдарын тәҡдим итеү
         Тикшереү эшенең теоретик әһәмиәте 

   Эшебеҙҙә яһалған һығымталар башҡорт теле дәрестәрендә компьютер технологияларын ҡулланыуҙа әһәмиәтле булыуы, дәрес өлгөләре үткәргән саҡта файҙалы булыуы мөмкин. Шулай уҡ был эшебеҙ башҡорт теле методикаһын үҫтереүҙә бер өлөш булып торор. 

         Тикшереү эшенең практик әһәмиәте
  Тикшереүҙә башҡорт теле дәрестәрендә компьютер технологияларын файҙаланыу юлдары асыҡлана. 

        Тикшереү предметы булып башҡорт телен дәүләт теле булараҡ өйрәнеүҙә ҡулланылған компьютер технологиялары тора. 

       Тикшереү  объекты булып яңы иформацион технология элеметтарын ҡулланып, Башҡорт теле дәрестәрен уҡытыу процесы. 
           Тикшереү  гипотезаһы  булып  информацион-коммуникатив технологиялар ҡулланып  башҡорт телен уҡытыу юғарыраҡ һөҙөмтәләргә ирешергә мөмкинселек биреүе тора.

II. Төп өлөш 
 2.1.  Информацион-коммуникатив технологияларҙы  башҡорт телен уҡытыуҙа ҡулланыу
Мәғариф ойошмаларын компьютерлаштырыу – мәғариф үҫешендәге өҫтөнлөклө йүнәлештәрҙең береһе. Шунлыҡтан мәктәптәр интерактив таҡталар, мультимедиа проекттары менән йыһазлана, дәрестәрҙә компьютерҙар ҡулланыла. Башҡа күп кенә һөнәрҙәр кеүек үк, уҡытыусы һөнәре лә компьютер технологияларын һөҙөмтәле ҡулланыуҙы күҙ уңында тота. Компьютер технологияһын һөҙөмтәле файҙаланыу – хәҙерге көндә уҡытыу методикаһының мөһим бурысы. Төрлө фән дәрестәрендә, шул иҫәптән башҡорт теле дәрестәрендә лә, уҡытыусылар әлеге технологияларҙы киңерәк һәм һөҙөмтәлерәк ҡулланалар. Дәрестә уҡыусылар уҡытыусылары етәкселегендә үҙ интеллекттарын  һәр яҡлап үҫтереү, белем алыу һәм тормош мәсьәләләрен хәл итеү өсөн мәғлүмәт туплау маҡсатында компьютер технологияларын ҡулланырға өйрәнә.

 Компьютер – бөгөнгө заманда белем алыу өлкәһендәге маҡсаттарға ирешеү, уҡытыу процесын байытыу, бала шәхесе һәм уҡытыусының һөнәри оҫталығы үҫешенә йоғонто яһау сараһы  ул. Дәрестә компьютерҙы файҙаланыу маҡсат һәм методик яҡтан нигеҙләнгән булырға тейеш. Башҡа уҡытыу ысулдары менән сағыштырғанда юғарыраҡ һөҙөмтәләргә ирешеү мөмкинлеге биргән осраҡта ғына мәғлүмәти технологияларға мөрәжәғәт итеү мөһим. Әлеге технологиялар яңы материалды өйрәнеү дәрестәрендә, оҫталыҡ һәм күнекмәләрҙе үҙләштергәндә, шулай уҡ практик дәрестәрҙә яҡшы һөҙөмтәләр бирә.

           Башҡорт теленә өйрәтеү әлбиттә, еңелдән түгел. Беренсе кластан тәүге дәрестән үк, грамотаға өйрәтеү менән бер рәттән, башҡорт теленең фонетикаһын, орфографияһын, граматикаһын, пунктуацияһының төшөнсәләрен өйрәтергә тейешбеҙ. Туған тел дәреслегебеҙ бик матур, бай йөкмәткеле, әммә ҙур күләмлелеге менән эш ҡатмарлана, текстарҙың эстәлегенә төшөнгәнсе уҡыу телмәре ситтә ҡала.

   Тәүге дәрестәр башҡорт халыҡ ижадына, мәҙәниәтенә, тарихына таянып алып барыла. Унда мауыҡтырғыс уйындар, йыр-бейеү, йәғни, ҡыҙыҡтырғыс эш алымдары ҡулланыла. Был дәрестәрҙең маҡсаты булып телгә һөйөү тәрбиәләү, уның матурлығын күрһәтеү, уны һаҡлау һәм яҡлау тора. Башҡорт телен уйын-көлкө менән генә өйрәтеп булмай, уны тәрәнерәк өйрәнеү кәрәк. 

   Дәрес – ул эҙмә-эҙлекле ижади эш, тирә-йүн һәм ундағы күренештәр тураһында белем, информация алыуға йүнәлтелгән эшмәкәрлек процесы. 

  Башта уҡытыусы теманан сығып дәрестең тибын (уҡыу мәсьәләһе ҡуйыу дәресе, моделләштереү дәресе, уҡыу мәсьәләрен хәл итеү дәресе, ғәмәли эштәр дәресе, рефлексив анализ дәресе, тикшереү эше үткәреү дәресе) күрһәтә, маҡсатын аныҡ итеп билдәләй һәм тейешле дәрес структураһына таянып уның йөкмәткеһен ҡора. 
    Хәҙерге көндә электрон белем сығанаҡтары уҡыу-уҡытыу системаһында айырылғыһыҙ бер тармаҡ булып тора. Республикабыҙ мәктәптәрендә төрлө предметтарҙан компьютер технологиялары менән үткәрерлек кабинеттар, интрактив таҡталар, уҡытыу әсбаптары, программалары булдырылды. Башҡорт теле дәрестәрендә ҡулланыу өсөн 5 кластан алып 11 класҡа тиклем урыҫ телле балалар өсөн электрон дәреслектәр сығарылды, интерактив таҡтала эшләр өсөн программалар булдырылды. Компьютер технологиялары бик ҡулайлы, уҡыусы һәм уҡытыусы өсөн дә. Шуға күрә уҡыусылар уҡытыусылар менән бергәләп компьютер программаларын файҙаланып дәрес һәм кластан тыш саралар өсөн төрлө иҗади эштәр үтәйҙәр, программалар төҙөйҙәр. Иҗади эштәрҙең тематикаһы дәрестә үҙләштергән белемдәрҙе тәрәнәйтеү, актуаллаштырыу, тормошта ҡулланыуҙы талап итерлек итеп һайлана. 

         Шуның өсөн беренсенән, уҡыусыларҙы башҡорт телендә аралашырға йәлеп итергә, ҡыҙыҡтырырға кәрәк, был йәһәттән заманға ярашлы информацион техник саралар ҡулланыу мотлаҡ.

         Компьютер технологияларының өҫтөнлөгө – күргәҙмәлелек, мәғлүмәттәрҙең график һүрәтләнеш ( текст, төшөрөлгән графика, слайдтар, реалистик һүрәттәр), стереотауыш (музыка, төрлө тауыштар), анимация (хәрәкәтсән һүрәттәр, видео) берлегендә бирелеүе. Технологияның принцибы – компьютерҙа, Интернет селтәрендә айырым бер программа менән эшләү генә түгел, ә мәғлүмәттәрҙе дөйөмләштереү өсөн бер нисә программа ҡулланыу. Уларға яңы техник саралар ҙа, уҡытыуҙың яңы формалары һәм методтары ла, уҡытыу процесына яңыса ҡараш индерә.

        Тел уҡытыуҙың төп маҡсаты уҡыусыларҙың телмәр компетентлығын үҫтереү булғанлыҡтан, телде практик үҙләштереү кәрәк. Ә уның өсөн һәр класта компьютер, проектор, экран, кәрәкле электрон дәреслектәр, видеояҙмалар, дидактик материалдар  булыу мөһим. Хәҙерге заман талабы һәр уҡытыусыға компьютер мөмкинселектәрен өйрәнеп, был техник сараға таянып урынлы һәм дөрөҫ файҙаланып дәрестәр, кластан тыш саралар үткәреү.

         Компьютер ярҙамында башҡорт теле дәрестәрендә бер төркөм дидактик мәсьәләләрҙе хәл итеп була: лексиканы өйрәнеү (компьютер һүҙлектәр файҙаланыу), дөрөҫ әйтелеш өҫтөндә эш ( башҡорт теле дәреслектәрен, тауыш яҙыу программаларын файҙаланыу); орфографик күнегеүҙәр (орфографик һүҙлекте һәм компьютерҙың орфографияны тикшереү программаһын файҙаланыу);  грамматик күренештәрҙе үҙләштереү (тестар ярҙамында); эҙләнеү процесында яңы мәғлүмәттәр алыу, һөйләү телмәрен үҫтереү, һөйләмдәр һәм текстар төҙөү, редакторлау, һ.б.

        Башҡорт әҙәбиәте дәрестәрендә компьютерҙы ҡулланыу түбәндәге эш төрҙәрен үҙ эсенә ала: яңы материал аңлатҡанда, компьютер ярҙамында күп мәғлүмәт бирергә, төрлө фото, портреттар, картиналар, һүрәттәр, күргәҙмә әсбаптар,( яҙыусылар, шағирҙар, тураһында фоторәсемдәр, видиофильмдар, видеороликтар күрһәтеү, әҙиптәр үҙе уҡыған шиғырҙарҙы тыңлатыу, биографияларына ҡағылышлы видеоматериалдарҙы күрһәтеү, сәнғәтле уҡыу күнекмәләре булдырыу, әҙәби әҫәр мотивтары буйынса төшөрөлгән спектакль- кинофильмдарҙан өҙөктәр күрһәтеү), уҡылған әҫәр буйынса  ижади эштәр башҡарыу компьютер презентациялары әҙерләү, һүрәттәр төшөрөү, ҙур класта йәнһүрәттәр, видеофильмдар төшөрөргә мөмкин.

Дөйөм алғанда был саралар уҡыусыларҙың башҡорт телен өйрәнеүгә ыңғай мотивация булдырырға, уларҙың белемен һәм культураһын камиллаштырыр-

ға ярҙам итә, уҡыуға һөйөү, теләк арта.

         Компьютер төрлө яҡлап контроль үткәреү мөмкинлеге бирә. Тестар, диагностик эштәр , күсереү, изложение, инша яҙыу эштәре эшләп була. Компьютер уҡыусыларҙың үҙ аллы эшен ойошторорға ҡулай. Шулай ҙа компьютер уҡытыусыны алыштырмай , тик техник сара булып хеҙмәт итә, баланың компетентлы булыуы тәрбиәнән дә тора.

2.2.  Электрон дәреслектәр, электрон һүҙлектәр ҡулланыу 
          Мәктәптә ҡулланыла торған иң отошло информацион технологиялар-

ҙың береһе  электрон дәреслектәр  һәм ярҙамлыҡтар. Электрон дәреслек-

тәр  бик күп эш төрөн йыйған техник әсбап. Бөгөн электрон дәреслектәр уҡыусыларҙы башҡорт теленә өйрәтеүҙә мөһим сараларҙың береһе. Авторҙар З.М.Ғәбитова, М.Г.Усманова, З.А.Сиражетдинов, Х.А.Толомбаев, М.С.Дәүләтшина тарафынан нәшер ителгән электрон дәреслектәр уҡытыуҙың төп эш алымына әйләнде. Бында  дәрес темаһына тура килтереп төрлө видеоматериалдар, һүҙлектәр,интерактив  тестар, һүрәттәр табып була.  Сиражетдиновтың башҡорт әҙәбиәте  буйынса  электрон дәреслектәрендә видео-фоно-яҙмалар, яҙыусыларҙың биографияһы,төрлө әҫәрҙәре йыйынтығы, авторҙар үҙҙәре башҡарыуында шиғырҙар тупланған.
       Был уҡыу әсбабының төп маҡсаты нимәлә һуң? Ул уҡыусыларҙың телдәрен шымартыу, башҡорт өндәрен дөрөҫ әйтергә өйрәтеү, һүҙ байлығын арттырыу өсөн ярҙам итә. Уҡыусыларҙы әйләнә-тирәләге төрлө предмет атамалары менән таныштырыу, уларға һан, сифат яғынан характеристика бирергә өйрәтеү, уҡыу, уйын ситуациялары һәм реаль тормошта осраған хәл-ваҡиғаларҙы, өйрәнелгән лексиканы файҙаланып, аралашырға өйрәтеүҙә мөһим урын тота. Дәреслек уҡыусыларҙың индивидуаль эшенә нигеҙләнеп төҙөлгән, һәр бала үҙаллы эшләй, үҙенең мөмкинселектәренән сығып, уңайлы тексты һайлай. Электрон дәреслеккә төп информация, контроль һорауҙар һәм үҙ-үҙеңде тикшереү өсөн яуаптар һалынған. Дәреслек менән эшләгәндә һәр уҡыусы, шул иҫәптән насарыраҡ өлгәшкәне лә, үҙаллылыҡ һәм әүҙемлек күрһәтә ала. Башҡорт телен өйрәнеүсе балаларға электрон дәреслек ҙур ярҙам күрһәтә, ҡыҙыҡһыныу уята. Сөнки сағыу күргәҙмә материалдар, ҡыҙыҡлы күнегеүҙәр уҡыусылар күңеленә ятышлы. Бының өсөн бөгөнгө көндә башҡорт теле һәм әҙәбиәте буйынса компьютерға һалынған программалары, әсбаптары бар. 
              Башҡорт теленән электрон әсбаптәрҙең теҙмәһе:
1. Башҡорт теле, электрон дәреслек, уҡытыу рус телендә алып барылған 2-се класс өсөн, БР мәғәриф министрлығы, 2012.
2. Башҡорт теле, электрон уҡыу дәреслек, уҡытыу рус телендә алып барылған 3-сө класс өсөн, БР мәғәриф министрлығы, 2012.
3. Ғәбитова З.М., Усманова М.Ғ.. электрон  дәреслек ”Башҡорт теле” 5-се класс – Өфө: Китап, БР мәғәриф министрлығы, 2013.
4. Ғәбитова З.М., Усманова М.Ғ.. электрон  дәреслек ”Башҡорт теле” 6-сы класс – Өфө: Китап, БР мәғәриф министрлығы, 2010.

5. Ғәбитова З.М., Усманова М.Ғ.. электрон  дәреслек ”Башҡорт теле” 7-се класс – Өфө: Китап, БР мәғәриф министрлығы, 2010.

6. Ғәбитова З.М., Усманова М.Ғ.. электрон  дәреслек ”Башҡорт теле” 8-се класс – Өфө: Китап, БР мәғәриф министрлығы, 2010.

7. Ғәбитова З.М., Усманова М.Ғ.. электрон  дәреслек ”Башҡорт теле” 9-сы класс – Өфө: Китап, БР мәғәриф министрлығы, 2011.
8. Ғәбитова З.М. һ.б.. электрон  дәреслек ”Башҡорт теле” 10-11-се класстар – Өфө: Китап, БР мәғәриф министрлығы, 2011.

9. Электрон  дәреслек ”Башҡорт теле һәм әҙәбиәте” 7-се класс – Өфө: Китап, БР мәғәриф министрлығы, 2012.

10. Усманова М.Ғ. Электрон дәреслек  “Башҡорт теле: фонетика һәм грамматика”, БР мәғәриф министрлығы, 2011.
11.  Башҡортса өйрәнәйек: электрон дәреслек /Төҙ. Х.А.Толомбаев Дәүләтшина М.С., Сиражетдинов З. Ә.

12.  Башҡорт теле: 5- 11кластар өсөн, авторҙары  Усманова М.Ғ.,           Ғәбитова З.М.

13.     Башҡорт теле: 7-8 кластар өсөн компьютер дәреслеге, проек авторы Сиразетдинов З. Ә.

14.     Башҡорт әҙәбиәте : 5-9 сы кластар өсөн электрон ҡулланма.

                   Башҡорт теленән электрон һүҙлектәр.

1)    Урыҫса- башҡортса һүҙлек (Ураксин З.Г. Русско- башкирский китабы буйынса төҙөлгән)

2)    Аңлатмалы һүҙлек. Ураксин З.Ғ.

3)    Орфография һүҙлеге. Суфьянов  Н.Ф.

4)    Дөйөм һүҙлек.

       Электрон һүҙлектәрҙе өй эш тикшергәндә, яңы тема аңлатҡанда, үткәндәрҙе ҡабатлағанда ҡулланырға мөмкин.
       Электрон дәреслеккә ҡуйылған талаптар нимәнән ғибәрәт?
Уҡыусы эшсәнлегендә тамырҙан үҙгәреш түбәндәгеләр хисабына ирешелә:

—  уҡыусыларҙың ниндәй ҙә булһа белемдәр тупланмаһын үҙләштереүе моделләштерелә. Балалар, күрһәтмәләрҙе үтәп, тейешле һөҙөмтәләргә  ирешәләр;

—  компьютер уҡыусының яңы белемдәрҙе эҙләүен, табыуын, фаразнамәләр ҡуйыуын, сиселештең һәм фаразнамәләренең төрлө варианттарын тикшереп ҡарауын һ.б. күҙ алдында тота, йәғни уҡыусының аҡыл эшсәнлеге, фекер йөрөтөү барышы моделләштерелә;

—  уҡыусыға яуап варианттарын һайлап алыу ғына түгел,  уларҙың дөрөҫлөгөн  тикшереү мөмкинлеге лә тыуҙырыла;

—  уҡыусы, үҙ аллы рәүештә компьютерға «эйәреп», белемдәрҙе ижади рәүештә эҙләнеүҙәр, фекер йөрөтөү аша үҙләштерә ала;

—  күнегеүҙәр аша башҡорт  теле лексикаһын, грамматикаһын һәм фонетикаһын өйрәнеү  еңеләйә;

—  белем алыу электрон уйын технологиялары ҡанундарына тура килтереп алып барыла.
                        Электрон дәреслектә бирем төрҙәре
1.  Уҡыусыларҙың диалогик һөйләмен үҫтереү өс ысул менән башҡарыла:
—  диалог тыңлау тәҡдим итеү;

—  диалогты аҙымлап төҙөү ысулы менән таныштырыу һәм был ысулды ҡулланырға өйрәтеү;

 —  диалог төҙөү өсөн аралашыу ситуацияһын моделләштереү.

Был осраҡта компьютер тел ситуацияларын мультипликация ярҙамында моделләштерергә, тел ситуацияларын күҙ алдында тотоп, уларҙы терәк булараҡ ҡулланырға ярҙам итә.

    2.  Ишетеп аңлауға өйрәтеү барышында уҡыусыларҙың тыңлап аңлау күнекмәләре үҫтерелә. Бының өсөн һөйләм күнегеүҙәре һәм аудиотестар ҡулланыла. Күнегеүҙәрҙең бер өлөшө һөйләм ағымын ҡабул итеүҙе күҙ алдында тота. Һөйләп аңлауға өйрәткәндә, компьютер аудиовизуаль мәғлүмәтте презентациялау сығанағы булып тора.

   3.  Лексик күнекмәләрҙе формалаштырыуға йүнәлтелгән күнегеүҙәр лексик берәмлектең тура мәғәнәһен билгеләүҙе күҙаллай. Лексик күнекмәләр өҫтөндә эшләгәндә, компьютерҙың тренажер, редактор функцияларынан файҙаланыла.

    4.  Текст үҙ эсенә алған лексик материалды үҙгәртеү: гиперссылкаларҙа текстан һүҙҙәр һәм һүҙбәйләнештәр бирелә, уларҙы дөрөҫ урынлаштырып, уҡыусы текстың схемаһын төҙөй, һөйләмдәрҙе тейешле тәртиптә ҡуйып, бәйләнешле текст төҙөй.

   5.  Аудиотекст  тыңлағандан һуң, ялғауҙарҙы тейешле урынға ҡуйыу — грамматикаға өйрәтеү төрөндәге эш. Уны һүҙҙәр тупланмаһынан һөйләм төҙөү рәүешендә лә ҡулланырға мөмкин.

   6.  Мозайка текст өйрәнеү алдынан ҡулланыла. Ул төрлө алымдарға өйрәтеүҙе үҙ эсенә ала. Материал менән эшләү алымдары һәм тейешле күнегеүҙәр тел берәмлектәрен дифференцияларға һәм һөйләм үрнәктәре булдырырға мөмкинлек бирә. Мәҫәлән: айырым һүҙҙәрҙән һөйләм төҙөргә, бер үк һүҙҙәрҙе ҡулланып бер нисә һөйләм төҙөргә һ.б.  Бындай күнегеүҙәр һөйләм төҙөлөшөнә төшөнөү, һөйләмдә һүҙҙәр тәртибен үҙләштереүгә йүнәлтелгән. Был күнегеүҙәрҙе башҡарғанда ла компьютер редактор һәм тренажер функцияһын үтәй.

   7.  Дәреслектәге контроль тест уҡыусыларҙың үҙләштереү күнекмәләренең үҫеш дәрәжәһен билдәләй.

       Юғарыла һаналған эш төрҙәре компьютерҙа ҡулланырға мөмкин булған эш төрҙәренең бер өлөшөн генә тәшкил итә. Был эш төрҙәрен, күнегеүҙәрҙе комплекслы, бер береһе менән бәйләп һәм текст эстәлеге нигеҙендә берләштереп ҡулланыу отошло.

                   2.3.  Электрон презентациялар ҡулланыу
           Дәрестәрҙә компьютер ҡулланыуҙың юлдары һәм ысулдары күп төрлө. Шуларҙың береһе – электрон презентациялар. 

Дәрестәрҙә уңышлы ҡулланырға мөмкин булған компьютер программаларының береһе – Microsoft Power Point  программаһы. Әлеге программа нигеҙендә төрлө темаларға презентациялар һәм слайдтар әҙерләргә, уларҙы һуңғы ваҡыттҡа ҡәҙәр киң ҡулланған ҡағыҙ плакат һәм таблицалар урынына күргәҙмәлелек рәүешендә файҙаланырға була. Шулай уҡ уҡыусыларҙың үҙҙәренә лә өй эштәре итеп тә, иҗади эш формаһында ла, өҫтәмә белем биреү дәрестәрендә (түңәрәктәрҙә) лә уңышлы ҡулланырға мөмкин.

Дәрес материалын башта нығытҡанда әңгәмә һәм тесттар менән эш итеү ҡулайлыраҡ. Был уҡыусыларҙың белем кимәлен тикшергәндә  лә ҡулланырға була. Бындай дәрес презентацияһына өйрәнелә торған терәк схемалар, таблица,  диаграммалар,  күнегеү фрагменттары индерелә. Төрлө фондарҙы, анимация элементтарын да ҡулланырға була.
Презентация эшләү. Бында инде дәрестең темаһынан сығып төрлө программалар ярҙамында (Microsoft Power, Point, Irfan, view, Photo shop, Corel Draw) һүрәттәр ҡулланып ҡыҙыҡлы материал эшләргә мөмкин. Ә киностудия Windows Live программаһы ярҙамында ҡыҙыҡлы сюжеттар төҙөргә мөмкин. Дәрес барышында комьютер мониторында слайдтар күрһәтелеп торһа, күрмә хәтер аша ныҡлы белем биреүгә өлгәшә. 

     Иллюстратив материалдар әҙерләү уҡыусыға шулай уҡ ҡыҙыҡлы һәм отошло ла була. Презентацияға текст материалы менән бер рәттән аудио  эффекттар (музыка, фонодокументтар һ.б.), видеорәт (графика, схемалар, фотоһүрәттәр, видеофрагменттар) һәм башҡаларҙы индерәм. Уҡыусыларҙың иғтибарын предмет уҡытыуға йәлеп итеү өсөн дәрес материалын төрлө формаларҙа биреүгә ирешәм. Презентация уҡыусыларҙың танып белеү һәм  ижади эшмәкәрлектәрен үҫтереү өсөн бик уңайлы эш төрө тип таптым.   Проектар төҙөү шулай уҡ уҡыусыны  ижади яҡтан үҫтерә, ул үҙ фекерендә торорға, үҙ алдына ҡуйған маҡсатына  ирешергә өйрәтә. Һәм иң мөһиме, был эш төрө уҡыусыларҙың  телмәрҙәрен үҫтерә. 
                            2.4.  Интерактив тестар ҡулланыу 
        Sun Rav Test Office Pro программалары менән компьютер ярҙамында уҡыусыларҙың белем кимәлен тикшереү әһәмиәтле. 
       Хамелеон 8.1программаһы буйынса уҡыусыларҙы дөрөҫ яҙырға, орфографик грамоталыҡ, хаталар өҫтөндә эштәр эшләргә мөмкин. 
      Электрон һүҙлектәр ярҙамында уҡыусыларҙың һүҙлек байлығын арттырыу булдырыла; һүҙҙәрҙе, һүҙбәйләнештәрҙе, текстарҙы тәржемә өҫтөндә эшләгәндә бик әһәмиәтле.
     Электрон дәфтәр иһә, урыҫ телле балалар өсөн бик ҡулайлы әсбап. Сөнки уларҙа бер эш төрө генә бирелмәй, ә тотош материал бирелә.
Башҡорт телен уҡытыуҙағы бөгөнгө көн талаптары һәм мәғариф системаһына берҙәм дәүләт имтихандарының үтеп кереүе уҡытыусыларҙы иҗади эҙләнеүҙәргә килтерҙе. Билдәле булыуынса, БДИ нигеҙен төрлө формалағы тесттар тәшкил итә. Ә тесттарға дөрөҫ яуап биреү өсөн, уҡыусыларҙы кесе кластарҙан уҡ тесттар менән эшләргә өйрәтеү кәрәк. Ҡағыҙға яҙып, уны уҡыусыларға таратып, һуңынан йыйып алып тикшереү уҡытыусынан бик күп ваҡыт талап итә. Компьютерға керетелгән махсус программалар тесттар төҙөү һәм сисеү өсөн уҡытыусы хеҙмәтен күпкә еңеләйтә. Тесттар төҙөү өсөн Hyper Test программаһы айырыуса отошло. Әлеге программа белемде ниндәй дәрәжәлә үҙләштереүҙе асыҡлау өсөн бик тә уңайлы. Бәләкәй кластарҙан уҡ компьютерҙа тесттар менән эшләргә өйрәнгән уҡыусылар тора-бара үҙҙәре лә тесттар төҙөй башлайҙар һәм юғары кластарҙа имтихандарға ла үҙаллы әҙерләнә аласаҡтар.

        2.5.   Башҡорт теле дәрестәрендә  видео ҡулланыу 
Башҡорт теле дәрестәрендә  видео ҡулланғанда уҡытыусының мөһим  бурысы  булып эштең төрлө ысулдары  менән  башҡорт телендә аралашыу өсөн төрлө осраҡтар булдырыу. Шулай уҡ уҡыусыларыҙы  башҡорт                                                                                                                                                                                                         халҡының мәҙәни ҡиммәттәренә ылыҡтырыу ҙа бик мөһим. Был маҡсатта  видеофильмдар ҙур мәғәнәгә эйә. Быларҙы ҡулланыу коммуникатив ысулдарҙың мөһим талаптарын тормошҡа ашырырға  булышлыҡ итә - телде үҙләштереү барышын күҙалларға, уҡыусының телмәр эшмәкәрлегенең үҫтерергә. Видеофильмдарҙың тағы ла бер уңышлығы булып уҡыусыға эмоциональ йоғонто  яһауы тора. Шуға күрә  уҡыусыларҙа шәхси ҡараш формалаштырыу өсөн бөтә иғтибар күргәндәргә  йүнәлтергә тейеш. Видеофильмдар  ҡулланыу иғтибар һәм хәтер үҫтереүгә лә ярҙам итә.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                               Класта фильмде ҡараған ваҡытта бергә төшөнөү эшмәкәрлеге атмосфераһы барлыҡҡа килә. Был осраҡта хатта иғтибарһыҙ уҡыусыла иғтибарлы булып китә. Уҡыу видеофильмдарының психологик үҙенсәлекле тәьҫире  уҡыусыға уҡыу барышының алға барышына булышлыҡ итә һәм коммуникатив компетенциялар  формалаштырыу өсөн уңайлы шарттар булдыра. Видеодәрестең өҫтөнлөгө уҡыусыларҙы өйрәнелгән телдең мәҙәниәтенә ылыҡтырыу. Практика күрһәтеүенсә, видеодәрестәр тәьҫирле уҡытыу формаһы булып тора. Әгәр видеодәрескә махсус уҡыу фильмдарын ғына түгел, видеопленкаға нимә яҙып була (нәфис һәм документаль фильмдар, телетапшырыуҙар, үҙеңдең яҙмаларың) шуларҙы индерһәң,   ул ваҡытта төрлө темаға ла видеоматериал  табып була.
                          Видеоның төп өҫтөнлөктәре: 
1)  тел йөрөтөүселәрҙең телмәрен, был телдә арлашҡан телмәрҙе ишетергә мөмкинселек бирә;
2)  характер тураһында әйтергә мөмкинселек бирә;
3)  телдән һөйләшеү коммуникацияһын хәрәкәттә күрһәтә;
4)  видео ҡарауҙа күнекмәләр ҡулланыу мөмкинселеге бирә;
5)  таныш  сара булып тора һәм шуның өсөн видеоматериал ҡарағанда уҡыусылар үҙҙәрен тыныс тойомлай;
6)  һүҙ менән аңлатырға  ҡатмарлы  булған  мәҙәниәт элементтарын күрһәтергә;
7)  телде  белеүҙең төрлө кимәлендә  ҡулланып була.
                              2.6.  Интернет ресурстарҙы ҡулланыу
       Төрлө темаға күрһәтмә материалдар һәм уҡытыу ресурстарын бик күп табырға һәм уларҙы ҡабат-ҡабат файҙаланырға мөмкин. Интерактив таҡта уҡыусыларҙа эшләү активлығын ғына арттырып ҡалмай, ә яңы материалды һәр уҡыусыға еңел, аңлайышлы итеп еткерергә лә ярҙам итә.

       Дәрестәрҙә Интернет ресурстарҙы ҡулланыу бигерәк ҙур мөмкинлектәр бирә. Интернет селтәре уҡыусыға һәм уҡытыусыға кәрәкле мәғлүмәтте  ер шарының төрлө нөктәһенән эҙләп табыу шарттарын тыуҙыра.
Башҡорт  теле дәресендә Интернет ярҙамында: 
1)  уҡыу, яҙыу күнекмәләрен булдырыу һәм үҫтереү;
2)  кәрәкле  материал табыу; 
3) уҡыусыларҙың һүҙлек запасын байытыу; 
4)  башҡорт телен өйрәнеүгә мотив формалаштырыу кеүек дидактик бурыстарҙы үтәргә мөмкин;
 5) башҡа төбәктәрҙә йәки республика райондарында йәшәүсе тиҫтерҙәрең менән электрон почта аша яҙышыу;
 6) төбәкара һәм республика  телекоммуникацион проекттарҙа ҡатнашыу       (телде белеү кимәлен арттырыу, аң даирәһенең үҫеше, махсус белем алыу),имтихандарға әҙерләнеү, конкурстарҙа һәм олимпиадаларҙа ҡатнашыу;

 7) уҡыусыларҙың ижади эштәрен бушлай  баҫтырып сығарыу;
  8) дистанцион курстарҙа уҡыу. 
        Интернет бик ҙур мөмкинселектәргә эйә. Сит тел уҡытыусылары ла интернет селтәрен  киң мөмкинселектәрен юғары баһалайҙар. Интернет сит телдәрҙе өйрәнеү өсөн  уникаль мөмкинселектәр, тәбиғи  тел мөхите булдыра.
Һөйләү эшмәкәрлегенә  аралашыуҙа ғына өйрәтеп була.  Интернет селтәрендәге материалдарҙы дәрес йөкмәткеһендә, проект өҫтөндәге эштә уҡыусылар үҙаллы мәғлүмәттәр эҙләгәндә  ҡулланырға була .
                              2.7.  Интерактив таҡта ҡулланыу
1.  Усманова М.Ғ. Интерактив электрон дәреслек  “Башҡорт теле: фонетика һәм грамматика”, БР мәғәриф министрлығы, 2011.
2.  Ғәбитова З.М., Усманова М.Ғ.Интерактив  электрон  дәреслек ”Башҡорт теле” 5-се класс – Өфө: Китап, БР мәғәриф министрлығы, 2013.
3. Ғәбитова З.М., Усманова М.Ғ. Интерактив электрон  дәреслек ”Башҡорт теле” 9-сы класс – Өфө: Китап, БР мәғәриф министрлығы, 2011.

4. Ғәбитова З.М. һ.б.. Интерактив электрон  дәреслек ”Башҡорт теле” 10-11-се класстар – Өфө: Китап, БР мәғәриф министрлығы, 2011.

Йомғаҡлау.

        Компьютер ҡулланып презентациялар, проекттар яһау  бик отошло булыуын асыҡланыҡ. Телмәр компетентлығын компьютер технологиялар ҡулланып үҫтереүгә күнегеүҙәр, эштәр ҡараныҡ. Компьютер, интернет бер-береһе менән селтәр аша ғына һөйләшергә ярҙам итмәй, ә һәр уҡыусы  мәғлүмәт эҙләргә, уны ҡулланырға өйрәтә. Планда бирелгән эштәрҙе теүәл темаға ярашлы итеп файҙаланһаҡ уҡыусыларыбыҙҙың телмәре байыр ине, аңлы үҫешер, теленә, иленә иғтирамы артыр, яңы технологиялар ярҙамында тағы ла ҡатмарлыраҡ эштәр башҡарыр ине тип ышанам. Телмәр компетенлығы үҫеше һәр бер эш төрөнә бәйле. Телмәр компетенты үҫешкән кеше бер ҡайҙа ла юғалып ҡалмаҫ, һәр саҡ төрлө ҡатмарлы тормош һынауҙарына бирешмәҫ. Аҡыллы, үткер ,үҙенең ҡарашы булған шәхес булып үҫер.

       Күреүебеҙсә, заманса инфармацион технологиялар, компьютер технологияларын дәрес барышында ҡулланыу уҡыу сифатын арттыра, уҡыусыларҙың үҙ алдында эшләү һәләтен үҫтереү, үҙ –үҙенә ышаныс, башҡорт телен өйрәнеүгә ҡыҙыҡһыныу уята.
          Компьютер технологиялары :

· уҡыусыларҙың уҡыуға ҡыҙыҡһыныуы артыуға;

· дәрестә эш формаларын төрлөләндереүгә;

· тиҙ арала уҡыусыларҙың белем һәм күнекмәләрен тикшереп алырға ;

· барлыҡ уҡыусыларҙың да эшсәнлеген контролдә тоторға;

· иллюстратив материалды күберәк ҡулланырға;

· дәрестә ваҡытты күберәк күнекмәләрҙе нығытыуға ҡалдырырға ярҙам итә;

· уҡыусыларҙы эҙләнергә мәжбүр итә.
       Әммә ләкин компьютер технологияларын сама менән ҡулланыу кәрәк. Уҡыусыларҙың йәш үҙенсәлектәрен иҫәпкә алып, методик маҡсатҡа ярашлы (яңы теманы аңлатыу, нығытыу, йомғаҡлау, контроль эштәр эшләтеү, уҡыусының белемен тикшереү), уҡыусыларҙың һәм компьютер һаны, компьютерҙа гигиеник талаптарҙы (төрлө гимнастик күнегеүҙәр, уҡыусыларҙы компьютер янында оҙаҡ тотмаҫҡа), иҫтән сығарырға ярамай. Ғөмүмән әйткәндә, уҡытыусы компьютер менән эшләгәндә һәр бер элементтарын белергә  тейеш. Дәрескә ҡуйған маҡсаттарға ирешергә. Уҡыусыларға төплө белем бирерлек дәрестәр үткәрергә зарур.
        Ошоларҙан сығып әйтергә кәрәк, былар барыһы ла тик маҡсаттарға ирешеү  өсөн саралар ғына. Әгәр уҡыусының эске ынтылышы  һәм телде өйрәнергә теләге, йәмғиәттә дәүләт телен тәрән белеү атмосфераһын  булдырмаһаҡ, ул саҡта бер ниндәй мауыҡтырғыс уҡыу әсбаптәре лә, уларҙың ҡағыҙ һәм электрон варианттары ла, был йүнәлештә кардиналь яҡшырыуға алып килмәҫ.

